
Балалар музыка астында музыка залына керәләр.Ярым түгәрәк итеп басалар.
Алып баручы 1
Бакчабызда ыгы-зыгы,
Күп кунаклар килгәннәр.
 Бездә бәйрәм буласын
Әллә кайдан белгәннәр!
Алып баручы2 
Көтә безне, дусларым,
Кояшлы яз бәйрәме!
Җыелабыз, бергәләп
Котларга әниләрне! 
Балалар шигырьләр сөйли:
Бала
 Кояш көлә, мин елмаям
8 нче март бүген.
Бүген әниләр бәйрәме,
Шуңа күңелем шат минем.

Бала
Бүген әниләр бәйрәме,
Бүген җирдә тантана.
Кояш шуңа көлә бүген,
Гөлләр шуңа шатлана

Бала
Бәйрәм бүген, бәйрәм!- диеп,
Бар дөнья көлеп торсын.
Әни бәйрәме икәнен 
Әти дә белеп торсын,
Әти дә көлеп торсын!

 Бала
Әниләрне, әбиләрне
Кадерлибез, зурлыйбыз.
Чын күңелдән һәммәгезне-
барысы бергә:
Бәйрәм белән котлыйбыз!
1.Татарча җыр.
2.Татарча җыр.
Балалар урыннарына утыралар.
Алып баручы1:
 Могҗизага син ышансан,
 Безнең янга кил әйдә!
 Сөйләрбез дә, күрсәтербез 
 Ышанып аңа бергә.
Алып баручы2:Могҗизалар бик күп була.Ләкин бүген иң зур һәм мөһим могҗиза  ул әниләребез өчен әзерләнгән бүләк.
Алып баручы залга конфетлар агачын алып керә.

Алып баручы1:Могҗизалар күп була, лэкин ботен галэмне узып кичсэн дэ, безнеке кебек могжизаны таба алмассын!
                                    
 Бала
Бер дэ тугел ике айлап
Карап кына устердек
Матур, назлы сузлэр генэ
Без ана эйтеп тордык.

 Бала 
Агачыбыз безнен усте,
Яфракларга кумелде.
Сигезе килеп житкэнне
Кунеллэр куптэн сизде

 Бала
Шундый акрын усэ диеп
Борчылабыз без хэр кон.
Э тушэмгэ тиеп житсэ,
Шаклар катыр бит хэркем.

Бала 
Тушэм диеп аптырама,
Аннан ук усеп чыкмас.
Ботакларга кара эле

Барысы бергә: Эленеп тора конфетлар.

Алып баручы1:Хөрмәтле кунаклар сезгә безнең бүләгебез ошадымы?Безгә дә ул бик ошады.Тик  бу конфетлар гади конфетлар гына түгел дип уйлыйм.
Бәлки монда мармеладлардыр?
Балалар : Юк.
Алып баручы2:Бәлки монда шоколадтыр?
Балалар : Юк.
Алып баручы1:Бәлки монда чикләвекләр һәм хәлвә?
Балалар : Юк.
Алып баручы2: Ай-яй  белмим инде алайса.Башым әйләнә инде...
Алып баручы1: (пышылдап)Балалар безгә сер итеп кенә әйтегез әле, конфетларда нәрсә яшеренгән соң?!
Никтер балалар дәшмиләр, әйтәселәре килми!
(Алып баручылар моңаеп төрле якка барып басалар. Алар янына бер бала йөгереп килә.)
 Бала
Туктагыз әле, туктагыз!
 Сез үзегез конфетларны тотып карагыз!
 Аннан соң аларда нәрсә яшеренгәнен белерсез.
Алып баручы1:Конфетны алыргамы?
Алып баручы2:Әйе, ал.
Алып баручы1: Кызыл конфетны алып карыйм әле.Нәрсә икән эчендә?        Ә монда балалардан хат.Аларның әниләрне бик тә котлыйсылары килә икән бит. 
(Балалар музыка астында чыгалар һәм ярымтүгәрәк итеп басалар)
Әниләр өчен шигырьләр:
Бала
 “Әни” диеп язып куйдым
Яңа яуган ак карга.
Таптамагыз!
Һич ярамый
“Әни” сүзен таптарга.

  Бала
Әни кирәк (Р.Миңнуллин)
Көннәр якты булсын өчен,
Йокы татлы булсын өчен
Әни кирәк, әни кирәк.
Йокы татлы булсын өчен
Әни кирәк!
 
Җил-яңгырдан саклар өчен,
Усаллардан яклар өчен
Әни кирәк, әни кирәк.
Усаллардан яклар өчен
Әни кирәк!
 
Ашлар тәмле булсын өчен,
Дөнья ямьле булсын өчен
Әни кирәк, әни кирәк.
Дөнья ямьле булсын өчен
Әни кирәк!
 
Гөлләр чәчәк атсын өчен,
Бәхет-шатлык артсын өчен
Әни кирәк, әни кирәк.
Иң кадерле кеше җирдә —
Әни, димәк!
 Бала
Син, әнием, минем өчен
Бу дөньяда бер генә.
Елмайганда йөзләреңнән
Бар өйгә нурбөркелә.
Бала
Әнием минем матур,
Күзләре якты, көләч.
Шундый күңелле була,
Ул өйгә кайтып кергәч.
Бала
Әниемнең эше – иң изге эш,
Әниемнең сүзе – иң назлысы.
Әнием кулы – иң йомшагы,
Әниемнең йөзе – иң-иң яктысы
 Бала
Сигезенче март буген
Энием бэйрэме
Белэм мин ярата ул
Чэчэклэр бэйлэмен.
 Бала
Сигезенче март –     
Әни бәйрәме.                
Бүләк итәрбез           
Җырлар бәйләме.       

Җыр.
Алып баручы1:Бигрәк әйбәт конфет үскән икән бу агачта.Әйдәгез икенче конфетны да алып карыйк әле.
 Ал  конфетның сере гади түгел,
Без конфетны ачабыз, 
Анда нәрсә икәнен хәзер беләчәкбез
3 “Модница” кыз чыга
 
Бала 
 Без кызчыклар, кызчыклар
 Нәкъ күктәге йолдызлар.
 Бәйрәмгә дип бизәндек.
 Иң матур күлмәк кидек.
 
Бала 
 Күлмәгемә бик килешә
 Кулымдагы бу шәлем.
 Сезгә дә аны күрсәтеп  
 Бер биеп алыйк әле.     
“Модницалар” биюе.
Алып баручы1:Балалар, әйдәгез безнең әниләрне һәм әбиләрне модельләр өенә чакырабыз.
Уен “Әнине бизәндер”(муенса, беләзек, шләпә, күзлек)
Алып баручы2:Зәңгәр конфет та гади генә булып чыкмады.Монда балалардан хат. Аларның табышмаклар әйтәселәре килә дип язылган.Ә сез әниләр һәм әбиләр игътибар белән тыңлагыз.
Табышмаклар:
Бала 
Карабльда йори белэ
Дингезлэрне гизэ ул
Узе кочле, узе батыр
Бик шэп итеп йозэ ул.
Бала 
Аларнын хезмэте шундый
Гомере суда утэ.
Су юлларында узлэрен
Зур-зур жинулэр котэ.

Малайлар биюе “Моряк”
Алып баручы1:Ә хәзер   безнең кунакларыбыздан сары конфетны өзеп алуларын сорыйк әле.
Сары конфетта сер бар.
Сез ул серне чишәргә әзерме?
Балалар: Әйе.

Бала 
Кем эле ул һәркөн безгә
Тәмле ашлар пешерә?
 Кем сөйкемле сүзләре белән 
 Күңелләрне күтәрә?
Балалар:әбиләр.
Алып баручы1:Кадерле кунакларыбыз, безнең балалар әбиләр турында да  матур шигырьләр беләләр.
Балалар тамашачылар каршысына парлап басалар.
Әбиләр турында шигырьләр.
Бала 
Минем әби бик әйбәт,
Гел көлеп кенә тора
Балакаем, дип әйтеп,
 Сөеп, иркәләп тора. 
 Бала 
Әбием һәркөн безгә
Тәмле ашлар пешерә,
Сөйкемле сүзләре белән 
Безнең күңелләрне күтәрә.
 Бала
Яратам әбиемне,                                      
Сөйли ул көлә-көлә.                                 
Укыганын да күрмим,                            
 Миннән күбрәк белә!  
 Бала 
Дәү әнием минем өчен
Бу дөньяда бер генэ
 Елмайганда йөзләреннән 
 Бар өйгә нур бөркелә.
Әбиләр турында җыр. “Әбием кадерлем”
Алып баручы1:Әйдәгез  шәмәхе конфетны  да алып карыйк әле.Ә анда күңелле уеннар һәм эстафеталар яшеренгән.
Беренче язгы чәчәк –умырзая
Барабызга да сәлам җибәрә.
(Чәчәк таҗларын төрле җиргә ташлый).
“Әнигә чәчәкне җый”уены
Алып баручы1: Молодец, балалар! Булдырдыгыз.
Алып баручы2: Бигрәк матур чәчәкләр үсеп чыкты безнең келәмдә.Нинди гүзәл чәчәкләр аланы барлыкка килде.
Алып баручы1: Яшел конфетны да өзеп алыйм әле.Эченә нәрсә яшеренгән икән?!
Укый: Безнең малайларның кызларны да бәйрәм белән котлыйсалары килә һәм кызларны биергә чакыралар дип язылган.
Бию.
Тәмам.



